
Ky punim është përpiluar dhe dorëzuar në përmbushjen e kërkesave të
pjesshme për Shkallën Bachelor

Abstrakti
Winston Churchill shkurtimisht shprehi efektin e arkitekturës dhe rrethinës me
komentin
se : ”Ne i formësojmë ndërtesat tona, dhe më vonë ato na formojnë ne”.
Qëllimi i këtij abstrakti është të informojë se si arkitektura mund të kontribojë në
shërimin ose të sigurojë hapësira dhe ngjarje ku shërimi shpirtëror mund të jetë
prezent. Ne jemi qenie njerëzore dhe kemi lidhje të brendshme me mjedisin tonë me
anën fizike, mendore, emocionale dhe shpirtërore.
Ky studim përfshin procesin e krijimit dhe dizajnimit te zonave për të pushuar kokën
tuaj të përgjumur, ku mund të zgjidhet të qëndroni në një numër të hoteleve me stile
të ndryshme, p.sh. si një boutique hotel. Çka do të thotë ‘boutique hotel’? Boutique
hotel është zakonisht një hotel i vogël, numri i dhomave rallë e kalon numrin njëqind.
Duke pasur një numër të kufizuar dhomash, shërbimi është më i personalizuar,
prandaj personeli do të jetë gjithnjë i vëmendshëm ndaj nevojave të mysafirëve.
Shumë hotele boutique janë shpesh 10 deri 20 për qind më pak të shtrenjtë se hotelet
e tjera. Kjo është e përkryer për udhëtarët të cilët dëshirojnë një përvojë të klasit të
lartë në një buxhet më të ulët. Fjala "Boutique" gjithashtu përcakton shkallën e rehatis
dhe unike të shërbimit të hotelit. Më së shumti që i preferojnë këto hotele janë, çifte
mbi moshën 30 vjeç dhe nën 50 vjeç. Ideja e këtij projektimi të boutique hotelit rrjedh
së pari si nevojë e vendit tim, Prishtinës. Qyteti i Prishtinës ka nevojë për hotele të
tilla. Pasi që hotelet konsiderohen si një komponent i rëndësishëm ekonomik për çdo
komunitet. Çdo biznes duhet të mbajë klientët të lumtur, por në industrinë e mikpritjes
është kaq vitale që të mbajnë mysafirët e angazhuar në mënyrë që biznesi të rritet dhe
të përparojë. Shërbimi i mirë i klientit është një nga çelësat e suksesit në çdo biznes,
por është veçanërisht e rëndësishme në industrinë e hoteleve, ku mysafirët kërkojnë
nga personelin që të bëjnë qëndrimin e tyre të relaksuar dhe të rehatshëm.
[3]

Fjalet kyçe: Butik, Hotel, Hapësirë, Komponent, Industri, Shërbim.

Mirënjohje dhe faleminderime

Është një ndjesi e veçantë që të përshkon kur realizon një punë të bukur dhe të
dobishme. Veç faktit, që përpjektet e mia kanë qenë maksimale për këtë studim, nuk
mund të lë pa përmendur kontributin e personave që më kanë ndihmuar.
Së pari, një falënderim i veçantë shkon për familjen dhe shoqërine time, pa përkrahjen
e të cilëve realizimi i këtijë punimi nuk do të ishte i mundshëm dhe jam thellësisht
mirënjohëse ndaj udhëheqësit në këtë Temë diplome Dr.Petrit Ahmeti për inkujarimin
e tij të vazhdueshëm dhe udhëzimet gjatë kësaj pune. Ai më ka inkujaruar në çdo hap
për t’i dhënë formë këtij punimi me mënyra të cilat kanë ndihmuar në masë të madhe.
Falënderoj gjithashtu të gjithë profesorët dhe asistentët për përkrahjen e tyre te
vazhdueshme gjatë këtijë rrugëtimi.

Ju falemnderit që të gjithëve.

Kreu I
1.0.Hyrje

Tema e cila do të trajtohet në vazhdim është Projektimi i një Butik hoteli.
Hotelet janë një ndërtesë ose një strukturë e menaxhuar, e cila u siguron mysafirëve një
vend për të qëndruar gjatë natës - mbi një bazë afatshkurtër - në këmbim të parave.
Karakteristikat dhe shërbimet e sakta të ofruara për mysafirët mund të ndryshojnë në
mënyrë drastike nga një hotel në tjetrin dhe pronarët e hoteleve në përgjithësi synojnë
të tërheqin një lloj të veçantë të klientit përmes aplikimit të formave interesante dhe
tërheqëse për syrin e njeriut. Gjithashtu përdorimi dhe kombinimi i materiale arrijnë që
të ndikojnë në përzgjedhjen e vendit se ku do të pushohet.[3]

Kreu II
2.0. Pjesa tekstuale

2.1. Metodologjia e punës

Pjesa më e madhe e punimit është e fokusuar në hulumtim. Punimi bazohet në
identifikimin, përpunimin dhe interpretimin e të dhënave. Pas intepretimit të të
dhënave, do të jepen zgjidhje, propozime dhe rekomandime të hollësishme. Për shkak
që të dhënat dhe hulumtimi është analitik edhe rezultati do të jetë analitik.

2.2. Historiati i Hoteleve

Nga hotele të vogla butikësh deri tek zinxhirë të mëdhenj - ato mund të gjenden në të
gjithë botën. Në ditët e sotme, të qenit në gjendje të qëndroni në hotel është diçka e
qartë, por nga erdhën ata? Cila është historia e hoteleve?
Hotelet siç i njohim ne sot filluan të shfaqen rreth shekullit të 18-të, megjithëse fillimi
i industrisë së mikpritjes shkon në të gjithë rrugët në kulturën e lashtë Greke dhe
Romake. Shtëpitë po ndërtoheshin pranë banjave termale, në qytetet turistik dhe në
rrugët e njohura midis zyrtarëve të qeverisë. Vende të ngjashme ishin të njohura në
rrugët e karvanëve të Lindjes së Mesme. Qëllimi i tyre ishte gati i njëjtë. Siguroni
strehim dhe ushqim për udhëtarët e atyre kohërave. Në atë kohë kryesisht të pasurit,
tregtarët dhe politikanët ishin klientët kryesorë për “hotelierët” e hershëm. Në Prishtinë
gjatë shekullit të fundit kishte nje numër të konsiderueshëm te hoteleve. Disa nga
hotelet më të vjetra në Prishtinë janë: “Union-i”, “Grand-i”, “Bozhur-i”.
Ndërtesa e ish "Hotel Union" është ndërtuar në vitin 1927 nën mbikëqyrjen e arkitektit
austriak, Andrija Kremer. Këtu janë kombinuar elemente të neo-rilindjes, neo-barokut
dhe arti të ri dhe ishte një nga të paktat ndërtesa në Prishtinë nën ndikimin e arkitekturës
evropiane. Gjatë dekadave të para të ekzistencës së saj, ajo ishte quajtur "Hotel
Skënderbeu" duke e dëshmuar këtë edhe me anë të pikturave dhe ikonave të vendosura
në muret e ndërtesës. Pas Luftës së Dytë Botërore, objekti u shtetëzua nga qeveria dhe

u quajt "Hotel Unioni". Diskutimet për të ardhmen e këtij objekti u ndezën në vitin
2008, kur Komuna e Prishtinës njoftoi synimet e saj për rrafshimin e objektit të ish
"Hotel Skenderbeut", nën pretekstin se nuk zotëronë asnjë vlerë të rëndësishme
arkitektonike dhe duhet të hapet rruga për bulevardin e ri "Ibrahim Rugova", që do të
ndërtohej. Kjo është konfirmuar nga disa ekspertë, të cilët vlerësonin se rreth 80% e
vlerave historike të saj ishin dëmtuar në mënyrë të pariparueshme. Kjo ra në
kundërshtim me ata të cilët bënin thirrje për rivendosjen e tij në gjendjen origjinale.
Gjithashtu, Instituti për Mbrojtjen e Monumenteve të Kosovës shprehu rekomandimin
e vet për restaurimin e menjëhershëm të tij. Gjendja e objektit është përkeqësuar edhe
më tej, kur aty kishte rënë zjarri në vitin 2009. Një njeri i pastrehë ishte arrestuar
menjëherë nën dyshimin për kryerjen e këtij krimi. Konfuzionet duket të jenë zgjidhur
përfundimisht në vitin 2010, kur Këshilli i Kosovës për Trashëgimi Kulturore njoftoi
marrëveshjen e tij mekompaninë italiane të modës The United Colors of Benetton për
të rivendosur objektin në gjendje sa më të afërt të me gjendjen origjinale të tij. Pas
përfundimit të punëve në restaurimin në vitin 2013, United Colors of Benetton
inauguroi njëhapsirë 2,000 metrash katrorë në objektin e renovuar e ish "Hotel
Skenderbeut".

Figure 1. Union Hotel

Hotel Grand-i i vendosur në rrethin simpatik të blerjeve dhe biznesit premierë të
Prishtinës dhe vendosur në mes të harlisjes së rrugës kryesore "Nënë Tereza". Grand
Hoteli është një vend i shenjtë elegant i stilit modern, i cili do të ripërcaktojë kuptimin
e shërbimit në kryeqytetin e Kosovës. Një hap nga Teatri Kombëtar, Grand Hotel është
gjithashtu i vendosur në mënyrë të përkryer për eksplorimin e lehtë të tërheqjeve
kryesore të Prishtinës, përfshirë qendrën e famshme tregtare '' Rinia ''. Grand Hotel
Prishtina ofron ambiente elegante, të menduar mirë për ngjarje biznesi, takime të
korporatave, bankete gala dhe pritje private dhe ahengje me madhësi të ndryshme.
Është ndërtuar në vitin 1978 dhe ka 13 kate dhe 368 dhomë.

Figure 2. Grand Hotel

2.3. Profili i lokacionit dhe kontekstit

Shtrirja e lokacionit është në pjesën qendrore të komunës së Prishtinës. Qyteti i
Prishtinës shtrihet në pjesën verilindore të Kosovës. Prishtina është kryeqyteti dhe
qyteti më i madh i Republikës së Kosovës. Gjithashtu është qendra më e madhe
ekonomike, administrative, edukative dhe kulturore në Kosovë. Ndodhet pranë
aeroportit, hekurudhës, dhe pothuajse të gjitha rrugëve kryesore që kalojnë nga
Komuna e Prishtinës. Autoudha “Ibrahim Rugova” e planifikuar, kalon përgjatë
territorit të Prishtinës. Është e rrethuar me komunat si: Lipjani, Graçanica, Fushë
Kosova, Obiliqi, Novobërda dhe Podujeva, me të cilat ka lidhje shumë të ngushta
zhvillimore. [1]

Figure 3. Shtrirja e Prishtinës në raport me qytetet tjera. [1]

Kreu III
3.0. Analiza dhe Studime të lokacionit

3.1. Lokacioni i Butik hotelit

Lokacioni gjendet në pjesën qendrore të Prishtinës. Furnizimi me ujë në lokacion bëhet
përmes “Ujësjellësit Rajonal Prishtina”. Në sistemin e ujit janë të kyçur rreth 97% të
banorëve, ndërsa pjesa tjetër bën furnizim individual nga puset. [1]

Figure 4. Shtrirja e lokacionit të Hotelit në raport me qendrën e Prishtinës. [1]

Kreu IV
4.0 Përshkrimi teknik
4.1. Situacioni

Figure 5. Situacioni i gjendjes faktike.

Parcela gjendet në pjesën qendrorë të komunës së Prishtinës, më konkretisht përballë
objektit të Kuvendit qendror zgjedhorë të Kosovës. Kjo sipërfaqe është e rëndësishme
për arsye se ka qasje mjaftë të mirë dhe të shpejtë nga aeroporti ndërkombëtarë i
Kosovës, në një distancë prej 20km, ku rrjedhimisht ofron kushte optimale për
pushuesin. Totali i lokacionit është gjithësejë 38ari (0.38 ha) dhe ka dalje në kryqëzimin
e rrugëve “Fehmi Agani” dhe “Fazli Grajqevci”.

4.2.Përmbajtja e objektit

Duke përdorur materiale dhe forma sa me efikase është arritur që të krijohet një Hotel
bashkohorë duke mundësuar qasje direkte me qendrën.
Objekti në vete përmban 5 nivele: bodrumin, përdhesën, dy kate dhe nënkulmin, të cilat
kanë përmbajtje varësisht nga nevoja dhe destinimi. Bodrumi përmban gjithësejë 38
parkingje dhe një autolarje automatike për klintelën si dhe stafin e Hotelit. Në përdhesë
gjendet një restaurant dhe një bar, kuzhina, si dhe hapësirat e personelit të hotelit.
Ndërkaq në katin 1 dhe 2 gjenden 4 tipe te dhomave me një total prej 42 dhoma pushimi
e rekreimi.
Kati i fundit apo Nënkulmi në vete përmban 2 salla te konferencave, mini-bar,
administraten, si dhe zyren e drejtorit.

4.3. Klasifikimi i Hotelit dhe permbajtja e detajizuar
•

Klasifikimi i Hotelit:

-Butik Hotel.

Butik Hoteli është një hotel i vogël i cili zakonisht ka 10 deri në 100 dhoma në ambiente
unike me akomodime të pasura dhe pika unike të shitjes (USP). Ato gjenden gjithashtu
në destinacionet turistike me pajisje ekzotike si elektronikë, banjë, yoga dhe klasa të
pikturës.

Grupacionet dhe kthinat e Hotelit:
•

Grupacioni i Hyrjes:

-Hyrja / Erëmbrojtësi (Vestibuli).
-Holli Hyrës-reprezentativ (Foajeu).
-Ulëse + Garderobë + Toaletet (në hollin hyrës).
-Lobi.
-Bari
-Restauranti
•

Grupacioni me kthinat për rekreacion:

-Kthina per Masazhë.
-Kthina për Yoga.
-Bari.
-Këndi i lojërave

•

Grupacioni i kthinave ekonomike:

-Hyrja ekonomike / erëmbrojtësi, holli, komunikimi.
-Kuzhina.
-Depo e kuzhinës dhe Barit.
-Kthinat teknike.
-Hapesira e ngrënies-Restauranti.
-Kthinat-dhomat për shërbyes/shërbyese (Garderoba, sanitariet, fjetja).
-Garazhat.

•

Grupacionet dhe kthinat në kuadër të zones individuale / private:
Grupacioni i Fjetjes:

-Dhoma e fjetjes për çift – Suite (Master Bedroom).
-Dhomat e fjetjes për femijë dhe prindër.
-Dhoma e fjetjes për ndihmës/shërbyes.

-Garderoba/ Dhomat e veshjes.
-Sanitarjet – Banjo kryesore.
-Toaletet.
-Dhoma e Punës/ Studimit.
-Lidhja me hapësirat e jashtme.
-Terracë.

•

Përmbajtja e sistemit Konstruktiv
-Sistemi konstruktiv i objektit është sistem skeletorë.
Ky sistem është aplikuar per aryse sepse është shumë më efikas në aplikim, ka
kosto më të ulët të ndërtimit, si dhe mundëson hapje më të mëdha në objekt.
Konstruksioni vertikal përbëhet nga shtyllat, ndërkaq ai horizontal nga trajet
dhe pllakat meskatore. Pllakat e meskatit nuk janë në trashësi më të madhe se
20-25cm. Ndërkaq sa i përket çatise, është menduar që të jetë kulm i
pashfrytëzuar, me një rënie jo me tepër se 2%.

•

Materializimi i objektit
-Sistemet e fasadave me panele fibre.
Një panel fibrash është çdo format i madh, panel i fasadës me mure të hollë të
bërë nga çimento me shtimin e materialeve të fibrave për të siguruar stabilitetin
e nevojshëm.
Për shkak të strukturës së tyre homogjene, këta elementë mund të furnizohen si
panele të ngjyrosura plotësisht. Ngjyrat e personalizuara gjithashtu janë në
dispozicion me një llojllojshmeri të madhe.
Panelet e fibrave të lidhura me çimento janë jo të djegshme dhe plotësojnë
specifikimet e klasës së parandalimit të zjarrit A1.

Kreu V
5.0. Përfundimi

Ndonëse projektimi i Butik Hoteleve në ditët e sotme nuk është aq i pranishëm në
krahasim me Hotelet, prap se prap rëndësia e Butik Hoteleve është tejet e lartë. Ky lloj
ndërtese arrin ta krijoj nje ambient luksoz ndër vete, e poashtu të na jap idenë e
madhështise dhe luksit.
Butik Hoteli na lejon të ndjehemi në shtëpi; për t'u vendosur me të vërtetë dhe për t'u
çlodhur. Hapësira e zonave të përbashkëta private do të krijojë një mjedis të qetësisë
dhe nëse udhëtoni me fëmijë ata do ta duan faktin se nuk janë të mbyllur në një dhomë
hoteli pa hapesira të përbashketa dhe kënd të lojërave.
Ky Hotel posedon oborrin e jashtëm i cili lejon familjen / miqtë të gëzojnë pushimin
dhe relaksimin me izolimin dhe intimitetin për brenda sajë. Ajo gjithashtu posedon edhe
hapësiren e rekreacionit/masazhes si dhe Yoga-s, me anë të së cilës banorët apo
mysafirët mund te relaksohen apo edhe meditojnë.
Shërbimet në këtë Hotel janë në dispozicion sa më gjithëpërfshirëse. Shërbimi 24 orësh,
kuzhinier personal dhe hapësirat e shërbëtorëve apo ndihmësve janë vetëm disa pjesë
pozitive nga ky projekt. Ndërsa në të njëjtën kohë duke ofruar diskrecionin për ato kohë
kur nuk dëshirojmë të jemi të shqetësuar.
“Hapësira”, kjo është përparësia më e madhe e këtijë hoteli. Më shumë se vetëm
gjelbrim të hapur dhe tarracë të madhe, posedohen edhe dhoma te bollshme dhe
hapësira të mëdha në të gjithë hapësirën. Ndërkaq posedimi i kthinave për parkingje si
dhe hapësira për të vegjlit e krijon ndjesinë e një ambienti të sigurt.
Distanca e madhe nga fqinjët shqetësues, brirë brirë dhe liria e piknikut sa herë që
dëshirojmë, pasi askush nuk do të ankohet. Ky është një përfitim i madh për të pushuar
në këtë hotel.

Kreu VI
6.0 Pjesa grafike
6.1. Koncepti
6.2. Situacioni i gjërë
6.3. Situacioni i ngushtë
6.4. Baza e bodrumit
6.4.1. Baza e përdhesës
6.4.2. Baza e katit karakterisitik
6.4.3. Baza e Nenkulmit
6.4.4. Baza e detajizuar e 2 njesive të banimit
6.5. Prerja A-A, B-B, C-C
6.6. Detali a,b
6.7. Fasadat
6.8. Aksonometri e Eksploduar
6.9.1. 3D, Perspektiva

12

Referencat
[1] Plani zhvillimorë komunual, Prishtinë
https://kk.rks-gov.net/prishtine/ëp-content/uploads/sites/45/2018/02/PZHU_Prishtina.pdf
https://kk-arkiva.rksgov.net/prishtina/getattachment/Municipality/Departments/Urbanizem,Ndertim-dheMbr-Mjedisit/Urbanizmi/PZHK/Prishtina_PZHK_2012-2022_SHQIP.pdf.aspx
[2] Historiku i Hoteleve.
https://moodle.ubtuni.net/pluginfile.php/97809/mod_resource/content/2/BANIMI%20%20Vilat_Ligjerata%201_MOODLE_2017.pdf,
https://ëëë.revfine.com/hotel-industry/

[3] Metric Handbook and Planning and Design Data
https://fenix.tecnico.ulisboa.pt/doënloadFile/1970943312319139/The-MetricHandbook-Architecture-must-have.pdf
[4] Planning Architecture, Dimensions and Typlogies.
https://ëëë.degruyter.com/vieë/product/202765

13

